
Freagair as Gaeilge ceist amháin as na roghanna thíos.

Mac Labhraí: Anam na Teanga

1	 (a)	 Scríobh anailís ar an léargas a fhaighimid ar thuras an duine “ón mbroinn go dtí an fód” 
sa ghearrscéal An Beo le Liam Ó Flaithearta.

	 nó

	 (b)	 Scríobh anailís ar charachtar Nóra sa ghearrscéal Nóra Mharcais Bhig le 
Pádraic Ó Conaire.

Ó Tuairisc: Lá Fhéile Míchíl

2	 (a)	 Scríobh aiste ar théama na coimhlinte sa dráma Lá Fhéile Míchíl.

	 nó

	 (b)	 “Tá ról iontach láidir le himirt ag Murtach sa dráma Lá Fhéile Míchíl. Deirtear linn gur 
‘seanduine cantalach’ atá ann ach is fiú éisteacht lena bhfuil le rá aige.”

		
		  Déan an tuairim sin a mheas.

3	 Filíocht

	 Ó Searcaigh

	 (a)	 Scríobh anailís ar théama na háite dúchais i bhfilíocht Chathail Uí Shearcaigh. Déan 
tagairt do dhá dhán ar a laghad a bhfuil an áit dúchais mar théama iontu.

	 nó

	 Ó Ríordáin

	 (b)	 Scríobh anailís liteartha ar an dán Rian na gCos le Seán Ó Ríordáin.

Rian na gCos

Anois ba mhaith liom bualadh leis
	 Nuair nach féidir é,
Ó dheas a ghabh sé an mhaidin sin,
	 Aneas ní thiocfaidh sé.

Maidin ghréine i gCiarraí,
	 Ba chlos trithí sruthán
Mar ghlór cailín fé cheilt sa chlaí
	 Is mé ag dul thar bráid.

Do shiúil sé liom an mhaidin sin,
	 Ár mbeirt ar aon chosán,
Ag siúl ar ais sea tuigeadh dom,
	 Chonac rian a chos sa láib.

Ní raibh sé ann gur imigh sé,
	 Ní hann go has go brách,
An duine sin ʼtá imithe
	 Atá sé siúd iomlán.

Mo dhuine bocht ʼbhí i bhfara liom,
	 Go raibh a anam slán,
Is anam gach a leanfaidh é
	 Dem dhaoinese go brách.

Is liomsa anois na cosa sin
	 Ar shiúil sé leo sa láib,
Ach ní mé a bhí i bhfara leis
	 Ag éisteacht le sruthán.

Níor saolaíodh mé gur cailleadh é,
	 Is mó mé i mise amháin,
Cailltear le gach focal mé

Ach éiríonn le gach anáil,

An mé nua sin a leanann mé
	 Go gcomhlíontar mise amháin;
Scata a scrí’, na ranna seo,

Duine as gach anáil.

Sceo ar sceo do scumhadh iad,
	 Na daoine seo dem chroí,
Ní hionadh gurb ionmhain liom rian

A gcos sa láib im shlí.

Poem: Rian na gCos by Seán Ó Ríordáin. Published in Seán Ó Ríordáin Na Dánta (Ríomhleabhar) 
(978-1-905560-73-8), 2011. Published by © Cló Iar-Chonnacht

